ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈԻԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՕԳՈՍՏՈՍԻ 3-Ի ԹԻՎ 1543-Ն ՈՐՈՇՄԱՆ ՄԵՋ ԼՐԱՑՈԻՄՆԵՐ ԿԱՏԱՐԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՎԵՐԱԲԵՐՅԱԼ
	հ/հ
	Առարկության, առաջարկության հեղինակը, Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	
	1
	2
	3
	4

	1
	Հայաստանի Հանրապետության գլխավոր դատախազություն
2015-04-07
03/30/2266-15
	Նախագծի 1-ին կետի 2-րդ ենթակետով սահմանվում է, որ առցանց պատվեր կատարելու կարգը ու պայմանները, առցանց պատվերի ընդունման կամ մերժման, ինչպես նաև առցանց պատվերը կալանավորված անձին կամ դատապարտյալին փոխանցելու կարգը սահմանում է Հայաստանի Հանրապետության արդարադատության նախարարը, մինչդեռ ՀՀ քրեակատարողական օրենսգրքի 72-րդ հոդվածի 1-ին մասի համաձայն՝ ուղղիչ հիմնարկներում սահմանվում է ներքին կանոնակարգ, որը նախատեսում է դատապարտյալին ուղղիչ հիմնարկ ընդունելու կարգը, դատապարտյալի վարքագծի կանոնները, դատապարտյալին արգելված առարկաների և իրերի ցանկն ու քանակը, արգելված առարկաներն առգրավելու, դատապարտյալի և ուղղիչ հիմնարկում նրա կացարանի խուզարկություն, ինչպես նաև նրա իրերի զննություն կատարելու, տեսակցության, նամակագրության, ծանրոցները, հանձնուքները և փաթեթները դատապարտյալին հանձնելու, հեռախոսակապից օգտվելու կարգը, օրվա կարգացուցակը և սույն օրենսգրքից ու իրավական այլ ակտերից բխող այլ հարցեր, իսկ նույն հոդվածի 3-րդ մասի համաձայն՝ ուղղիչ հիմնարկների ներքին կանոնակարգը սահմանվում է սույն օրենսգրքով և Հայաստանի Հանրապետության կառավարության կողմից:
Ավելին, Հայաստանի Հանրապետության կառավարության 2006 թվականի օգոստոսի 3-ի թիվ 1543-Ն որոշման հավելվածով հաստատված Հայաստանի Հանրապետության արդարադատության նախարարության քրեակատարողական ծառայության` կալանավորվածներին պահելու վայրերի և ուղղիչ հիմնարկների ներքին կանոնակարգի 152-166 կետերով հստակ սահմանվում է հանձնուքներ, ծանրոցներ, փաթեթներ ընդունելու և հանձնելու կարգը՝ չնախատեսելով որևէ բլանկետային նորմ: 

Ընդ որում, ներքին հակասություն է առկա նաև Նախագծի նորմերի միջև. այսպես՝ Նախագծի 1-ին կետի 2-րդ ենթակետում նշվում է, որ առցանց պատվեր կատարելու կարգը ու պայմանները, առցանց պատվերի ընդունման կամ մերժման, ինչպես նաև առցանց պատվերը կալանավորված անձին կամ դատապարտյալին փոխանցելու կարգը սահմանում է Հայաստանի Հանրապետության արդարադատության նախարարը, իսկ 4-րդ ենթակետը պարունակում է առցանց պատվեր կատարելու կարգին վերաբերող նորմ` առցանց պատվեր կատարող անձը կայքէջում լրացնում է իր անունը, ազգանունը, անձնագրի տվյալները, բնակության հասցեն, ինչպես նաև քրեակատարողական հիմնարկի անվանումը, կալանավորված անձի կամ դատապարտյալի անուն, հայրանուն և ազգանունը:
Հետևաբար, գտնում ենք, որ առցանց պատվեր կատարելու կարգը ու պայմանները, առցանց պատվերի ընդունման կամ մերժման, ինչպես նաև առցանց պատվերը կալանավորված անձին կամ դատապարտյալին փոխանցելու կարգը սահմանելու հետ կապված հարաբերությունները, ՀՀ «Իրավական ակտերի մասին» օրենքի 14-րդ հոդվածի համաձայն, ամբողջությամբ հանդիսանում է ՀՀ կառավարության որոշման կարգավորման առարկա, և այդ հարաբերությունների կարգավորման համար այլ իրավական ակտի ընդունման անհրաժեշտություն չկա: 

Վերոգրյալից ելնելով՝ գտնում ենք, որ Նախագիծն անհրաժեշտ է լրացնել առցանց պատվեր կատարելու կարգը ու պայմանները, առցանց պատվերի ընդունման կամ մերժման, ինչպես նաև առցանց պատվերը կալանավորված անձին կամ դատապարտյալին փոխանցելու կարգը սահմանող համապատասխան նորմերով՝ օրենսդրական հնարավոր հակասություններից խուսափելու, ինչպես նաև կարգավորվող իրավահարաբերությունների կայունությունն ապահովելու նպատակով:

Նախագծի վերաբերյալ այլ առարկություններ և առաջարկություններ չկան:            
	Ընդունվել է:
	Նախագծում կատարվել են համապատասխան փոփոխություններ: 

	Նախագծով նախատեսվում է լրացնել վերոնշյալ որոշման 152.1.-րդ կետը, որի համաձայն՝ «Կալանավորված անձին կամ դատապարտյալին ծանրոցներ, հանձնուքներ և փաթեթներ կարող են փոխանցվել նաև համացանցի www.ced.am կայքէջի (այսուհետ՝ կայքէջ) միջոցով՝ պատվերներ կատարելով (այսուհետ՝ առցանց պատվեր) (…)»: «Իրավական ակտերի մասին» ՀՀ օրենքի 36-րդ հոդվածի 1-ին մասը սահմանում է, որ իրավական ակտերում օտարերկրյա կազմակերպությունների անվանումները, ֆիզիկական անձանց անունները, աշխարհագրական օբյեկտների անունները, դրանց հապավումները, ինչպես նաև թարգմանության ոչ ենթակա իրավական, ֆինանսական, տեխնիկական և այլ տերմինները պետք է գրվեն հայերեն տառադարձությամբ: Առանձին դեպքերում հայերեն հապավումների և (կամ) տերմինների հետ միաժամանակ` փակագծերում, կարող են կիրառվել միջազգային ճանաչում ստացած կամ ընդունված լատիներեն կամ անգլերեն հապավումներ և (կամ) տերմիններ: Օրինակ՝ ՀՀ վարչական դատավարության օրենսգրքի 195-րդ հոդվածի 2-րդ մասի համաձայն՝ «Վիճարկվող նորմատիվ իրավական ակտի (դրա վիճարկվող դրույթի) գործողության կասեցման մասին որոշումն ուժի մեջ է մտնում հրապարակային ծանուցումների պաշտոնական ինտերնետային կայքում (www.azdarar.am) հրապարակման պահից:»: 

Ելնելով վերոգրյալից, առաջարկում եմ Նախագծի 152.1.-րդ կետի «համացանցի www.ced.am կայքէջի (այսուհետ՝ կայքէջ)» բառերը փոխարինել «ՀՀ ԱՆ քրեակատարողական ծառայության պաշտոնական ինտերնետային կայքի (www.ced.am)» բառերով:
	Ընդունվել է:
	Նախագծի 1-ին կետում «համացանցի www.ced.am կայքէջ» բառերը փոխարինվել են «ՀՀ արդարադատության նախարարության  քրեակատարողական ծառայության պաշտոնական ինտերնետային կայքի (www.ced.am)» բառերով:

	3
	Հայաստանի Հանրապետության մարդու իրավունքների պաշտպան

2015-04-02

01/13.4/1812-15
	Հաջորդ խնդիրը վերաբերում է Նախագծով լրացվող 156.1.-րդ կետին, համաձայն որի՝ «Առցանց պատվեր կատարող անձը կայքէջում լրացնում է իր անունը, ազգանունը, անձնագրի տվյալները, բնակության հասցեն, ինչպես նաև քրեակատարողական հիմնարկի անվանումը, կալանավորված անձի կամ դատապարտյալի անուն, հայրանուն և ազգանունը։»: Այստեղ, խնդիրն այն է նրանում, որ գործնականում կարող են լինել դեպքեր, երբ օրինակ՝ նույն ՔԿՀ-ում պատիժը կրում են միևնույն անուն, հայրանուն և ազգանուն ունեցող երկու կամ ավելի դատապարտյալ: Նշվածը հաշվի առնելով, առաջարկում ենք բացի Նախագծով նախատեսված կայքէջում լրացման ենթակա պայմաններից (կալանավորված անձի կամ դատապարտյալի անուն, հայրանուն և ազգանունը), որպես լրացուցիչ լրացման պայման նախատեսել օրինակ՝ կալանավորված անձի կամ դատապարտյալի ծննդյան օրը, ամիսը և տարեթիվը:

	Ընդունվել է:

	Նախագծում կատարվել են համապատասխան փոփոխություններ

	   Նախագծով ներդրվող համակարգում անհրաժեշտ է կատարել նաև այլ փոփոխություններ: Այսպես, ելնելով այն հանգամանքից, որ «Ձերբակալված և կալանավորված պահելու մասին» ՀՀ օրենքի 22-րդ հոդվածի համաձայն կալանավորված անձն ամսվա ընթացքում կարող է ստանալ մինչև յոթանասուն կիլոգրամ հանձնուք, հարկավոր է ստեղծվող համակարգում ներդնել այնպիսի մեխանիզմներ, որի միջոցով հնարավոր կլինի ավտոմատ հաշվարկել և՛ ներդրվող համակարգով ուղարկվող հանձնուքների կշիռը, և՛ անմիջապես քաղաքացիների կողմից ՔԿՀ փոխանցվող հանձնուքներինը: 

	 Ընդունվել է ի գիտություն:
Համակարգի ներդրման դեպքում կապահովվի նաև հանձնուքների կշիռը մեխանիկորեն հաշվարկող մեխանիզմի ներդրումը: 
	Փոփոխություն չի կատարվել:

	Մեր կողմից կատարված ոաումնասիրության արդյունքում «Հայաստանի Հանրապետության Կառավարության 2006 թվականի օգոստոսի 3-ի թիվ 1543-Ն որոշման մեջ Լրացումներ կատարելու մասին» ՀՀ Կառավարության որոշման նախագծի (այսուհետ՝ Որոշման նախագիծ) վերաբերյալ առաջացած նկատառումները հանգում են հետևյալին.

1. Որոշման նախագծի «1.» կետի «2)» ենթակետով նախատեսված է Հայաստանի Հանրապետության Կառավարության 2006 թվականի օգոստոսի 3-ի «Հայաստանի Հանրապետության արդարադատության նախարարության քրեակատարողական ծառայության՝ կալանավորվածներին պահելու վայրերի և ուղղիչ հիմնարկների ներքին կանոնակարգը հաստատելու մսաին թիվ 1543-Ն որոշման (այսուհետ՝ Որոշում) 17-րդ գլխում լրացնել հետևյալ բովանդակությամբ «152.2.» կետ.

«152.2. Առանց պատվեր կատարելու կարգը ու պայմանները, առանց պատվերի ընդունման կամ մերժման, ինչպես նաև առանց պատվերը կալանավորված անձին կամ դատապարտյալին փոխանցելու կարգը սահմանում է Հայաստանի Հանրապետության արդարադատության նախարարը։»։

Հայաստանի Հանրապետության քրեակատարողական օրենսգրքի (այսուհետ Օրենսգիրք) հոդված 50-ի 3-րդ մասի համաձայն. «... Ծանրոցները, անվանումները, փաթեթներն ու նամակներն ուղարկելու և ընդունելու, ինչպես նաև դրանք դատապարտյալին հանձնելու կարգը սահմանվում է կարգապահական գումարտակի ներքին կանոնակարգով։»։

Օրենսգրքի հոդված 92-ի 3-րդ մասի համաձայն. «... Ծանրոցները, անվանումները, փաթեթներն ու նամակներն ուղարկելու և ընդունելու, ինչպես նաև դրանք դատապարտյալին հանձնելու կարգը սահմանվում է ուղղիչ հիմնարկների ներքին կանոնակարգով։»։ «Ձերբակալված և կալանավորված անձանց պահելու մասին Հայաստանի Հանրապետության օրենքի (այսուհետ՝ Օրենք) հոդված 10-ի համաձայն. «Ձերբակալվածներին պահելու վայրերում և կալանավորվածներին պահելու վայրերում կանոնակարգերի կատարումն ապահովելու նպատակով սահմանվում են ներքին կանոնակարգեր, որոնք կարգավորում են ձերբակալված և կալանավորված անձանց ընդունելու կարգը, նրանց վարքագծի կանոնները, այն առարկաների և իրերի ցանկը, որոնք ձերբակալված և կալանավորված անձինք չեն կարող ունենալ իրենց մոտ, արգելված առարկաներն առգրավելու, ստուգումներ կատարելու, տեսակցությունների, նամակագրության, ծանրոցները, անվանումները և փաթեթները նրանց հանձնելու կարգը, օրվա կարգացուցակը և սույն օրենքից բխող այլ հարաբերություններ։»։ Ի կատարումն Օրենսգրքի և Օրենքի վերոթվարկյալ իրավասուներին պահանջների      Որոշման     Հավելվածի     (Հայաստանի     Հանրապետության արդարադատության նախարարության քրեակատարողական ծառայության կալանավորվածներին պահելու վայրերի և ուղղիչ հիմնարկների ներքին կանոնակարգ) 17-րդ գլխի 152-166 կետերով ամրագրված է հանձնողների, ծանրոցներ, փաթեթներ ընդունելու և հանձնելու, ստանալու և ուղարկելու կարգը՝. Ուստի հասկանալի չէ, թե ինչու է վերը նշված կարգը Որոշման Հավելվածով ամրագրված լինելու պարագայում, առանց պատվերի դեպքում տարբերակված մոտեցում նախատեսվում և առանց պատվեր կատարելու կարգը ու պայմանները, առանց պատվերի ընդունման կամ մերժման, ինչպես նաև առանց պատվերը կալանավորված անծին կամ դատապարտյալին փոխանցելու կարգը սահմանելու իրավասությունը տրվում Հայաստանի Հանրապետության արդարադատություն նախարարին։

Բացի այդ Որոշման նախագծի «1.» կետի «4)» ենթակետով նախատեսված է Որոշման 17-րդ գլխում լրացնել հետևյալ բովանդակությամբ «156.1.» կետ.

«156.1» Առցանց պատվեր կատարող անձը կայք էջում լրացնում է իր անունը, ազգանունը, անձնագրի տվյալները, բնակության հասցեն, ինչպես նաև քրեակատարոդական հիմնարկի անվանումը, կալանավորված անձի կամ դատապարտյալի անուն, հայրանուն և ազգանունը։»։

Ակնհայտ է, որ վերը նշված ձևակերպումն արդեն իսկ պարունակում է Որոշման նախագծի «152.2.» կետով նախատեսված առցանց պատվեր կատարելու կարգի ու պայմանների տարրեր, մինչդեռ նույն «152.2» կետով ամրագված է. «Առցանց պատվեր կատարելու կարգը ու պայմանները ... սահմանում է Հայաստանի Հանրապետության արդարադատության նախարարը։», որպիսի պարագայում կրկին հասկանալի չէ, թե ինչու է նշված կարգավորումների մի մասն ուղղակի սահմանվում Որոշման նախագծով, իսկ մնացյալը՝ Հայաստանի Հանրապետության արդարադատության նախարարի կողմից։ Հաշվի առնելով վերոգրյալը՝ առաջարկում ենք Որոշման նախգծից հանել «152.2.» կետը և առցանց պատվեր կատարելու կարգը ու պայմանները, առցանց պատվերի ընդունման կամ մերժման, ինչպես նաև առցանց պատվերը կալանավորված անձին կամ դատապարտյափն փոխանցելու կարգը սահմանել որոշման նախագծով։


	Ընդունվել է: Տես՝ կետ 1-ը:

	Որոշման նախագծի «1.» կետով նախատեսված է լրացումներ կատարել Որոշման 17-րդ գլխում։ Նկատենք, որ 17-րդ գլուխն ամրագրված է ոչ թե ՀՀ Կառավարության մատնանշված թիվ 1543-Ն Որոշման, այլ Որոշման Հավելվածի մեջ։ Ուստի առաջարկում ենք, Որոշման նախագծի «1.» կետը «17-րդ գլխում բառերից առաջացնելով «Հավելվածից բառով։
Որոշման նախագծի վերաբերյալ այլ առարկություններ և առաջարկություններ չկան։


	Ընդունվել է:
	Նախագծի 1-ին կետում «որոշման» բառը փոխարինվել է «որոշմամբ հաստատված հավելվածի» բառերով:

	7
	Հայաստանի Հանրապետության Նախագահի աշխատակազմ
2015-07-17
Ղ-1225
	1. Նախագծից պարզ  չէ,   արդյոք  պատվիրատուն  պետք   է  վճարի կատարված պատվերների համար, կամ արդյոք «Աջակցություն դատապարտյալին» ծառայությունների համար վճար պետք է գանձվի թե ոչ։
	Ընդունվել է ի գիտություն:

 Նախագծով նախատեսվող  152.2.-րդ կետի համաձայն՝ առցանց պատվերի պայմանագրի ձևը սահմանում է Հայաստանի Հանրապետության արդարադատության նախարարը: Հետևաբար՝ վճարման կարգը և պայմանները, կսահմանվեն վերոնշյալ պայմանագրի միջոցով:

«Աջակցություն դատապարտյալին» հիմնադրմի ծառայությունների համար վճար Նախագծով նախատեսված չէ: Հետևաբար պատվիրատուն պետք է վճարի միայն պատվիրվող ապրանքի գումարը:

	Նախագծում փոփոխություն չի կատարվել:

	8
	Հայաստանի Հանրապետության Նախագահի աշխատակազմ

Ղ-1225
	2.Նախագծով նախատեսված չեն  պատվերի   մերժման դեպքում վերադարձը կարգավորող դրույթներ։


	Ընդունվել է:

 Նախագծով լրացվող 152.4 կետում կարգավորվել են առցանց պատվերը մերժելու դեպքում գումարի վերադարձման հետ կապված հարաբերությունները:  

	Նախագծում կատարվել են համապատասխան փոփոխություններ: 

	8
	Հայաստանի Հանրապետության Նախագահի աշխատակազմ

2015-07-17

Ղ-1225
	3. Հարկ է նկատել. որ պատվերներ կատարելու համապատասխան համակարգչային ծրագիրը դեռևս մշակված չէ։ Այդ կապակցությամբ խնդրահարույց է նախագծի՝ հրապարակմանը հաջորդող  տասներորդ  օրն  ուժի  մեջ  մտնելու վերաբերյալ դրույթը, հետևաբար՝ առաջարկում ենք նախագծի ուժի մեջ մտնելու ժամկետը համապատասխանեցնել առցանց  պատվերներ  կատարելու  համար գործարկման ժամկետներին։


	Ընդունվել է:
	Նախագծի 2-րդ կետում «տասներորդ» բառը փոխարինելվել է «իննսուներորդ» բառերով:

	9
	Հայաստանի Հանրապետության Նախագահի աշխատակազմ

2015-07-17

Ղ-1225
	Նախագծի 152.4-րդ կետում անհրաժեշտ է հստակեցնել, թե որ մարմնի աշխատակցի մասին է խոսքը, որը «համապատասխան վարչակազմի կողմից ստուգում է կալանավորված անձի առկայությունը։»


	Ընդունվել է:

Նախագծով նախատեսվող 152.4-րդ կետը խմբագրվել է:  
	Նախագծում կատարվել է փոփոխություն:

	10
	Հայաստանի Հանրապետության ֆինանսների նախարարություն

2015-04-03
01/11-1/7954-15
	Դիտողություններ և առաջարկություններ չկան:
	
	Փոփոխություն չի կատարվել:

	
	Հայաստանի Հանրապետության քննչական կոմիտե

2015-04-01
01/6-10-15
	Դիտողություններ և առաջարկություններ չկան:
	
	Փոփոխություն չի կատարվել:

	
	Հայաստանի Հանրապետության ազգային անվտանգության ծառայություն
2015-03-31

2/5-310
	Դիտողություններ և առաջարկություններ չկան:
	
	Փոփոխություն չի կատարվել:

	
	Հայաստանի Հանրապետության ոստիկանություն

2015-04-02
24/877
	Դիտողություններ և առաջարկություններ չկան:
	
	Փոփոխություն չի կատարվել:


